
İzahat vərəqəsi
Fənnin məqsədi: Bu fənn tələbələri qədim dövrlərdən müasir dövrümüzə qədər Avropadakı mədəni və bədii hərəkat tarixi ilə tanış edir. Əsasən bu dövrlərdə Avropada mövcud olan bədii, ədəbi və intellektual cərəyanlara diqqət yetirilir. Avropa mədəniyyəti və incəsənəti tarixinin bütün dövrləri, o cümlədən qədim (Yunan-Roma) dövrü, orta əsrlər, müasir dövr və post-modern dövr əhatə olunur.
Gözlənilən təlim nəticələri: Kursun sonunda tələbələrdən aşağıdakı bilik və bacarıqları əldə etməsi gözlənilir: 
· Fərqli bədii və ədəbi janrları anlamaq bacarıqlarına sahib olacaqlar

·  Avropa mədəniyyəti və sənətinin formalaşması, inkişafı və hazırkı vəziyyətini öyrənəcəklər.
· Avropa ölkələrinin klassik, müasir və post-modern mədəniyyət və sənət əsərlərini, ortaq mədəni və mənəvi irsini tənqidi şəkildə ayırd edəcəklər

      Mövzular və onların məzmunu
Mövzu 1.
Mədəniyyət və sivilizasiya anlayışları-Giriş
Mədəniyyət kimi, «sivilizаsiyа» аnlаyışının dа çохlu mənаlаrı vаr. Nə ölkəmizdə, nə də Qərb ədəbiyyаtındа indiyədək оnun bir​mənаlı şərhi vеrilməmişdir. 

Bu dərsdə «Mədəniyyət» аnаlyışı ilə sıх əlaqədə çıxış edən, оnа həm yахın, həm də mаhiyyətcə оndаn fərqli оlаn «sivilizаsiyа» məfhumunun izahı əsas yer tutur. Bu аnlаyışlаr аrаsındаkı sıх əlаqə оnlаrın hər ikisinin insаn fəаliyyəti ilə birbаşа bаğlı оlmаsı və insаnın təbiətdən prinsipiаl fərqini vurğulаmаlаrı ilə şərtlənir. Dərs çərçivəsində bu anlayışlarla yanaşı, mədəniyyət və sivilizasiya ideyalarının da formalaşmasına yer ayrılır.
Mövzu 2
Avropa mədəniyyətinin qaynaqları. Yunan

mədəniyyəti
İkinci dərsdə  Avropa mədəniyyətinin qaynaqlarından bəhs edilməklə, Qədim Yunan mədəniyyəti geniş şəkildə izah olunur. Bəllidir ki, Qədim Yunan mədəniyyətinə tədqiqatçılar xüsusi əhəmiyyət verirlər, bunun öz izahı var. Belə ki, Qədim Yunanıstanda yaranan mədəniyyət müasir dövrün sivilizasiyasının təməli olmuşdu. Bu dövrdə yaranmış və inkişaf etmiş bir sıra elmlər: riyaziyyat, hücum, təbiətşünaslıq, astronomiya və s.müasir elmdə çox hallarda ehkama çevrilmişdi. Qədim Yunan mədəniyyəti dünya sivilizasiyasının inkişafında güclü təsir göstərmişdir.
Mövzu 3
Avropa mədəniyyətinin qaynaqları. Roma

mədəniyyəti
Roma Qədim Yunanıstandan sonra antik dünyanın ən böyük quldar dövləti olmuşdur. E.ə. I əsrdə Balkan yarımadası və Kiçik Asiya ölkələri Roma imperiyasının tabeliyində olduğuna görə Roma mədəniyyətində yunan mədəniyyətinin güclü təsiri müşahidə olunur. E.ə. 88-ci ildə diktator Sulla Apellikonun kitabxanasının Afinadan Romaya köçürülməsi nəticəsində Aristotelin əsərləri aşkar olundu və getdikcə onun fəlsəfı baxışları sönməz bir maraq obyektinə çevrildi. Bir çox elm sahələri tədqiqata cəlb olundu.
Göy cismlərini planlı şəkildə müşahidə edən isgəndəriyyəli Menelay həm də sferik həndəsə və triqonometriyaya aid əsərlər yazdı. Onun həmyerlisi Heron isə (e.ə. 1-ci əsr) tətbiqi mexanikaya, həndəsi optikaya aid əsərlər yaratdı. Heronun elmi-nəzəri fikirləri Ptolemeyin yaradıcılığında daha da inkişaf etdirildi. Ptolemey özünün məşhur “Almagest” əsərində dünyanın geosentrik sisteminə dair geniş izahat vermişdir. Həmçinin bu dərsdə Roma mədəniyyətinin dünyanın və mədəniyyətin inkişafında rolu haqqında məlumat verilir.
Mövzu 4 

Erkən Orta əsrdə Avropa mədəniyyəti
Erkən orta əsrlərdə Avropada əhalinin çoxu öz kəndindən kənara çıxmırdı. Onlar səyahətə çıxmadıqlarına görə başqa ölkələr və xalqlar haqqında heç bir təsəvvürə malik deyildilər. Yerin kürə şəklində olması haqqında qədim alimlərin dedikləri hələ tamamilə unudulmamışdı. Lakin insanlar təbiət, yer kürəsi haqqında ağılasığmaz uydurmalar irəli sürürdülər.
Mövzu 5
Qərbi Avropanın formalaşması
Bu dərsdə təxminən 10 əsrlik bir dövrü əhatə Orta əsrlər Qərbi Avropa mədəniyyəti siyasi, iqtisadi və mədəni həyatdakı dəyişikliklər, incəsənətdə yeni cərəyan və üslubların yaranmasından bəhs olunur. “Orta əsrlər” anlayışını ilk dəfə XV əsrdə İtalyan humanistləri öz yaşadıqları dövrü antik klassikadan ayırmaq üçün işlətmişlər. Sonralar bu termin Roma imperiyasının süqutundan İntibah dövrünədək olan bir mərhələni bildirməyə başladı. Məhz bundan sonra dünya tarixi Antik dövrə, Orta əsrlərə və Yeni dövrə bölündü. Maarifçilik dövründə bu mərhələyə maraq daha da artdı. Romantiklərin bu məsələyə münasibəti isə birmənalı olmadı. Yalnız XIX-XX əsrlər qərb sivilizasiyalarının böhranı dövründə alim-kulturoloqlar orta əsrlərin zəngin mədəniyyətini hərətərəfli öyrənməyə başladılar. 
Mövzu 6 

Avropada Renessans
“İntibah” – adlandırılan dövrü “Renessans” kimi də qeyd etmək məntiqə müvafiqdir. Fransızca eyni mənanı bildirən bu anlayışın beşiyi tarixən İtaliya olmuşdur. İntibah incəsənəti humanizm prinsipləri əsasında (latın sözü olan humanus – “insani” deməkdir) təşəkkül tapmışdır. Bu ideyalar XIV əsrdə təşəkkül taparaq XV-XVI əsrin II yarısı ərzində digər Avropa ölkələrində vüsət tapması dərsin məğzini təşkil edir. 
Mövzu 7 

Absolutizm dövrü
Absolutizm - siyasi nəzəriyyə və hökumət formasıdır ki, dövlətin və ya hökumətin digər hissələrindən heç bir asılılıq və ya balans olmadan, məhdudiyyətsiz, tam hakimiyyət mərkəzi hakimiyyət fərdi tərəfindən keçirilir. Əslində, iqtidar fərdində heç bir hüquqi, seçki və ya digər güclü problemlər olmadan "mütləq" güc var. Praktikada tarixçilər, Avropanın hər hansı bir əsl mütləq hökumətin, ya da müəyyən rəhbərin absolutizminin mədəniyyətə hansı formada təsir göstərməsi izah olunur.
Mövzu 8

Elmi inqilab və maarifçilik
Tarixin müxtəlif dövrlərində iqtisadi inkişaf kimi mədəniyyət və incəsənətin də səviyyəsi rəngarəng və ziddiyyətli olub. Mədəniyyətin inkişaf səviyyəsi hər bir ictimai-iqtisadi formasiyanın tələbinə uyğun olsa da, eyni formasiyanın müxtəlif inkişaf mərhələlərində mədəniyyət və incəsənətin səviyyəsi müxtəlif olurdu. Hər bir ölkənin, eyni mənşəli xalqların iqtisadi və mədəni inkişafının xüsusilə seçilən, fərqlənən dövrləri olmuşdur. Bu baxımdan, bu dərs çərçivəsində XVII əsrin sonu — XVIII əsr Avropa mədəniyyətinin inkişafına nəzər salınması mütləqdir. 
Mövzu 9 
XIX əsrdə Avropada siyasət, mədəniyyət, incəsənət və elm
Beləliklə, XIX əsrdə fəlsəfə, elm, texnika, ədəbiyyat və incəsənət sahəsində böyük irəliləyişlər oldu. XIX əsrin bədii mədəniyyətində iki başlıca mərhələni qeyd etmək olar: romantizm mərhələsi (yüzilliyin I yarısı) və dekadans mərhələsi (50-ci illərin sonundan I Dünya müharibəsinə qədər). Mədəniyyət və incəsənətdə insana, bir tərəfdən yanaşma yeni bir istiqamətlə əvəz olundu. Mədəniyyət və incəsənətdə insana, bir tərəfdən yanaşma yeni bir istiqamətlə əvəz olundu. Bu özünü öncə romantizmdə daha sonralar realizmdə göstərdi. Bu dərsdə mədəniyyət sahəsindəki yeniliklər, yeni cərəyanların inkişafı öz əksini tapır.
Mövzu 10 
Sənaye inqilabı. Siyasi ideologiyalar və hərəkətlar
Tarixdən danışarkən, biz eramızdan əvvəl və sonrakıları ayırırıq, lakin bununla yanaşı dünyanın taleyini müəyyənləşdirən bir hadisə kimi sənaye inqilabı da qeyd olunmalıdır. Bəşəriyyətin uzun bir tarixi var və hər səhifə çox maraqlıdır. Lakin bugünkü bəşəriyyət əsasən XIX əsrdə, Sənaye İnqilabından sonra formalaşmış bir dünyada yaşayır.

Çarlz Dikkensin adı ilə bağlı olan “populyar mədəniyyət” tarixində dönüş nöqtəsini təmsil etdiyinə görə bu dərsdə populyar mədəniyyət ifadəsi də aydınlaşdırılır. Bizim “populyar mədəniyyət” dediyimiz şeyin özü də Sənaye İnqilabının məhsuludur.

Mövzu 11
Demokratiya əsri
Bu dərsdə tələbələr, ötən dərsdəki Sənaye inqilabı və onun mədəniyyət sahəsinə olan təsirindən sonra, demokratiya əsrində baş verən yenilikləri öyrənəcəklər. Dərs çərçivəsində dünyanın demokratik mühitə keçid etməsi ilə birgə, mədəni sahədəki yenilikləri və dəyişimlərdən bəhs olunacaq.
Mövzu 12
Müharibələrdən sonra Avropa
Bu dərsdə tələbələr müharibədən sonrakı Avropa ilə tanış olacaq, onun xarakterik xüsusiyyətlərini öyrənəcəklər. Müharibə Fransanı məhv etmişdi və hamı sülhün daha çox fəlakət gətirəcəyini düşünürdü. Varlığı uğrunda mübarizə aparan Fransa indi şəxsiyyəti uğrunda mübarizə aparırdı. Ona görə də müharibədən sonrakı dövrdə Almaniyanın yenidən güclənməsinin və özünə təhlükə yaratmasının qarşısını almaq üçün onun xarici siyasətini hərbi, siyasi və iqtisadi baxımdan məhdudlaşdırmaq lazım idi. Göründüyü kimi müharibənin nəticələri dövlətlərin mövcud durumuna, bununla birlikdə isə əhalinin yaşam tərzinə birbaşa təsir etdi. Ona görə də bu dərsdə müharibədən sonrakı Avropanın müxtəlif yerlərində olan mədəni dəyişiklklər izah olunur.
Mövzu 13

Müasir dövrdə Avropa
Dünya sivilizasiya tarixinin müasir mərhələsində şəxsiyyət, cəmiyyət və dövlətin həyatında mədəniyyətin əhəmiyyəti dönmədən artmaqdadır. İnsanın həyat fəaliyyətinin təkmilləşməsi, qloballaşmadan yaranan yeni tələblər, dövlət və cəmiyyətin inkişafı, yeni texnologiyalardan düzgün istifadə büçün şəxsiyyət və liderlərin hazırlanmasına olan ehtiyac siyasi, sosial-iqtisadi və beynəlxalq proseslərin sistemli kulturoloji təhlilinə xüsusi ehtiyac yaratmış, bu isə öz növbəsində humanitar elmlərin qovşağında yaranan bu sintezli elm sahəsinin əhəmiyyətinin artmasına səbəb olmuşdur. Bu dərs çərçivəsində Avropanın müasir dövr xüsusiyyətləri araşdırılır.
Mövzu 14

Avropada mədəniyyətin müxtəlif dövrlərinə müqayisəli yanaşma
Mədəniyyət – tarixən dəyişən, sosial tələblərlə şərtlənən geniş anlayış olub, konkret tarixi dövrün məhsulu, onun siyasi və iqtisadi nəticəsinin təsirinin nəticəsidir. O, insanın şüuru, psixikası və daranışı ilə bağlı olmaqla yanaşı, həm də dövlətin və xalqın maddi prosesləri, tarixi inkişafı ilə sıx əlaqədədir. Hər bir dövr, hər bir xalq və hər bir nəslin öz mədəniyyəti və onun haqqında öz təsəvvürləri var. Mədəniyyət insan şüurunu, fərd, cəmiyyət və dövlətin həyat, məişət və fəaliyyətini, texnologiyaları, istehsal və maddi vasitələri, iqtisadiyyat və siyasət, həyat tərzi, ənənələr, millət və xalqların adətləri və mədəni irsi, milli və bəşəri ruhi dəyərlər, hüquqi, etik və estetik normaları, ictimai və beynəlxalq münasibətləri əhatə edir. Müasir tarixi şəraitdə dünya mədəniyyətinin öyrənilməsinin çox böyük əhəmiyyəti vardır. Bu gün dünyada gedən dərin sosial hadisələr, o cümlədən qloballaşma problemi bunu daha zəruri tələbata çevirir. Çünki yer kürəsinin bir hissəsində baş verən hadisələr tez bir zamanda hamıya məlum olmasa da, planetin bütün ölkə və xalqlarına təsir edir. Bu inteqrasiya bütün tarixi dövrlərdə olmuş və sakini olduğumuz müasir günlərdə daha geniş vüsət tapmaqdadır. Buna şərait yaradan ən başlıca amil radi, televiziya, peyk əlaqələri, internet və digər müasir texnologiyalardır ki, məhz bunların nəticəsində dünyada vahid informasiya məkanı yaradıla bilmişdir. Bütün bu informasiya mənbələrindən istifadə edilməklə, bu dərs çərçivəsində tələbələrdən müxtəlif dövrləri müqayisə etmək gözlənilir.

